
GHARKUPPTEJNA QUDDIEM IL-MARA TQILA

Ahna spiss nitkellmu dwar Alla, imma jibga’ 1-fatt li d-diskors dwar Alla mhux hafif ghax,
ghalkemm nitkellmu dwaru, lilu qatt ma rajnieh! F’certu sens, Alla taghna huwa ftit tost,
ghax waqt li jridna nemmnu fih, hu jistahbilna — hu Alla mohbi u mistur! Ghalhekk ma
nistaghgibx b’min jghidli li gieli jiguh xi dubji dwar l-ezistenza ta’ Alla! Imma huwa fatt
ukoll li xi kultant Alla jippermetti li jkun hemm xi sinjal li bih nintebhu bil-prezenza tieghu.
Il-mirakli li kien jaghmel Gesti huma fost dawn is-sinjali.

It-tnissil ta’ kull tarbija huwa wiehed mis-sinjali li jaghtina Alla biex nemmnu fih! Ghax il-
hajja umana hija misteru li jaf il-bidu tieghu fl-att ta’ mhabba ta’ Alla Hallieq. Hadd ma
jitnissel b’kumbinazzjoni; imma kull wiehed minna konna fil-hsieb ta’ Alla gabel ma
tnissilna. Qabel ma kien hemm ir-rieda tal-genituri biex igibu tarbija, kien hemm ir-rieda ta’
Alla: Alla ried li int u jien nibdew nezistu. Kull hajja 1i titnissel hija miraklu ta’ Alla.
Ghalhekk, il-hajja hija don kbir u ahna l-bnedmin ghandna d-dmir li nilgghuha, niehdu
hsiebha u nikkurawha. Ghax taf il-bidu taghha f’Alla, il-hajja taghna hija “sagra” u ahna ma
nistghux ma nersqux fil-prezenza taghha b’qima. Ebda tqala ma tnizzel lill-genituri
gharkupptejhom; imma naghmlu sew jekk b’rispett lejn il-hajja, ahna ninzlu gharkupptejna
quddiem l-omm tqila. Altru li ma nistghux nilaghbu mal-hajja! Daqskemm ma nistghux ma
nistaghgbux kull meta tiftah hajja gdida fil-gnien tal-umanita, dagstant iehor hija hasra meta
l-bniedem jghaddilu minn mohhu li jaghmel xi haga li tista’ tqieghed il-hajja f’riskju.

Diga kull hajja li titnissel fil-guf tal-omm hija sinjal tal-Providenza divina — fil-fatt kull
tarbija li tigi fid-dinja hija sinjal li Alla ma nsiniex u li ghadu jahseb fl-umanita. Imma aktar
minn hekk, ahna konvinti li fl-imhabba tieghu Alla ser jibga’ jipprovdi lil dawn il-bnedmin li
ghadhom fi hdan ommhom. Jekk Alla jiehu hsieb it-tajr tal-ajru u jlibbes il-gilji tal-widien,
Hu sejjer jinsa lill-bniedem, mahluq fuq xbieha tieghu u mifdi minn Gest? Ghal Alla I-
bniedem, kull bniedem, jiswa aktar mill-ghasafar u I-ward, u ghalhekk Alla huwa kommess li
jipprovdilna biex nghixu. Dan nixtieq intennih lilkom, genituri, li 1qajtu dan ir-rigal ta’ hajja
gdida: bhala missirijiet u ommijiet intom ghandkom missjoni sabiha imma tgila wkoll u
nifhem li jkun hemm mumenti fejn jista’ jahkimkom il-biza’ ghax ma tkunux tafu jekk
huwiex ser ikollkom bizzejjed biex tghajxu lil uliedkom. Il-Providenza Divina ma ghandhiex
limitu u ma taghzilx bejn il-bnedmin; jekk Alla jaghmel preferenza, din juriha ma’ dawk il-
hlejjag li huma dghajfin. Wagqt li ghalina d-dghufija tista’ tkun cirkustanza li taqtghalna
galbna, ghal Alla taf tkun okkazjoni biex juri l-kobor u 1-qawwa tieghu. Tkun kemm tkun
maghdura, kull hajja jibgghalha d-dinjita taghha u ghaldagstant ebda hajja umana ma
ghandha tigi ssagrifikata.

Bl-intercessjoni tal-Madonna Ta’ Pinu, li bhal kull omm kellha 1-esperjenza tat-tgala, nitlob
lil Gesu jieqaf maghkom, ommijiet u missirijiet, biex ma tibzghux taffrontaw l-isfidi tal-lum
u tiksbu I-qawwa biex tkunu harriesa tal-hajja umana mit-tnissil sat-tmiem naturali taghha.



